
Fundargerð framkvæmdastjórnar  
Heilsugæslu höfuðborgarsvæðisins 

 
Númer fundar: 1127 

Dagsetning: 22. september 2026 klukkan 8:30 

Staðsetning fundar: Álfabakka 16, Reykjavík. 

 

Fundinn sátu: Helgi Þorsteinsson (HÞ), Íris Dögg Harðardóttir (ÍDH), Ketill Berg Magnússon 
(KBM), Nanna Sigríður Kristinsdóttir (NSK), Ragnheiður Ósk Erlendsdóttir (RÓE), Sigríður 
Dóra Magnúsdóttir (SDM) og Brjánn Jónasson (BJ) sem sat fundinn í gegnum fjarfundarbúnað 
og ritaði fundargerð.   

Gestir fundarins: Jóhanna Kolbrún Guðmundsdóttir, deildarstjóri reikningshalds og fjárreiða, 
sat fundinn undir lið 10. 

 

Efni fundarins 

1. Fundargerð síðasta fundar 

Afgreiðslu fundargerðar framkvæmdastjórnar HH frá 15. september 2026 var frestað. 

2. Verkefni framkvæmdastjórnar 

Umræður um helstu verkefni framkvæmdastjórnar. 

3. Aðsend erindi 

Farið var yfir erindi frá heilbrigðisráðuneytinu um mat á árangri á innleiðingu verklags 

í heilbrigðisþjónustu við þolendur heimilisofbeldis þar sem óskað var eftir tengilið frá 

HH. Ákveðið var að Ástþóra Kristinsdóttir, verkefnastjóri hjá Þróunarmiðstöð íslenskrar 

heilsugæslu, verði tengiliður stofnunarinnar. Þá var farið yfir fyrirspurn frá 

heilbrigðisráðuneytinu um starfsemi Þróunarmiðstöð íslenskrar heilsugæslu. Unnið er 

að svari við fyrirspurninni. 

4. Fundur með heilbrigðisráðherra 

Yfirferð yfir helstu mál sem rætt var um á fundi forstjóra HH með heilbrigðisráðherra 

nýverið. 

5. Húsnæðismál 

Upplýst var um stöðu vinnu við að undirbúa flutning skrifstofu og annarra eininga HH í 

nýtt húsnæði. Með því má fækka leigðum fermetrum og lækka þar með 

húsnæðiskostnað stofnunarinnar. HÞ hefur fundað með fulltrúum 

heilbrigðisráðuneytisins til að koma málinu í eðlilegt ferli. 

6. Fjárlög 2027 

Rætt var um fjárlög ársins 2027 og hvernig þau hafa áhrif á HH. Vegna aðhaldskröfu 

má gera ráð fyrir að fækka þurfi stöðugildum hjá HH um fjögur auk þess sem hagræða 

þarf í innkaupum og rekstri. Rekstur HH hefur verið góður undanfarin ár og telur 

framkvæmdastjórn hægt að mæta þessum kröfum án þess að það hafi áhrif á þjónustu 

við skjólstæðinga. 

7. Upplýsingatækni 

Rætt var um stöðu upplýsingatæknimála hjá HH og hvernig samstarfi við Stafræna 

heilsu á því sviði verði háttað til framtíðar.  

8. Geðheilbrigðismál 

Upplýst var um umræðu um skipulag geðheilbrigðismála hjá heilsugæslu á fundi sem 

ÍDH átti með fulltrúum heilbrigðisráðuneytisins. 

9. Innkaupastefna HH 

Fjallað var um drög að nýrri innkaupastefnu fyrir HH þar sem farið er yfir tilgang, 

markmið, ábyrgð og mælikvarða tengt innkaupum stofnunarinnar. Framkvæmdastjórn 

samþykkti stefnuna. 

10. Innheimta vegna ósjúkratryggðra 

Jóhanna Kolbrún Guðmundsdóttir, deildarstjóri reikningshalds og fjárreiða, kom á 

fundinn til að kynna þjark sem auðvelda mun innheimtu vegna ósjúkratryggðra. 

Þjarkurinn mun minnka mikið vinnu við skráningu upplýsinga og utanumhald með 

innheimtu ásamt því að draga úr hættu á mistökum. Þjarkurinn er kominn í notkun á 

öðrum heilbrigðisstofnunum. Framkvæmdastjórn samþykkti kaup á þjarkinum og að 

hann verði innleiddur hjá stofnuninni. 

 

Aðgerðir og verkefni 

▪ Upplýsa þarf um fulltrúa HH í vinnu við mat á innleiðingu verklags tengt 
heimilisofbeldis, sjá lið 3. 
Ábyrgð: SDM 

▪ Svara þarf fyrirspurn um ÞÍH, sjá lið 3. 
Ábyrgð: SDM 

▪ Halda þarf áfram vinnu tengt húsnæði skrifstofu og annarra eininga, sjá lið 5. 
Ábyrgð: 

▪ Innleiða þarf nýja innkaupastefnu HH, sjá lið 9. 
Ábyrgð: HÞ 

▪  Kaupa þarf þjark fyrir innheimtu vegna ósjúkratryggðra og innleiða hann hjá 
stofnuninni, sjá lið 10. 
Ábyrgð: HÞ 

 

Fleira ekki gert, fundi slitið klukkan 11:30. 

 


